
հունիսի 2012 թվականի N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
 ԿԱՏԱՐԵԼՈՒ ՄԱՍԻՆ
________________________________________________________________
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 9-րդ հոդվածի 1-ին մասով, 11-րդ հոդվածի 1-ին մասի «ա», «բ» և «զ» կետերով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2007 թվականի դեկտեմբերի 27-ի «Հայաստանի Հանրապետության սոցիալական ապահովագրության պետական հիմ​նադրամ» պետական հիմնարկը վերակազմակերպելու և Հայաստանի Հանրապե​տու​թյան աշխատանքի և սոցիալական հարցերի նախարարության սոցիալական ապա​հո​վու​թյան պետական ծառայության կանոնադրությունն ու աշխատակազմի կառուցվածքը հաստատելու մասին» N 1531-Ն որոշման մեջ կատարել հետևյալ փոփոխությունները՝ 


1) որոշման 2-րդ կետը շարադրել հետևյալ խմբագրությամբ՝
«2. Հայաստանի Հանրապետության աշխատանքի և սոցիալական հարցերի նա​խա​րարության սոցիալական ապահովության պետական ծառայությանը (այսուհետ` սո​ցիա​լական ապահովության պետական ծառայություն) վերապահել «Վարչական իրավա​խախ​տումների վերաբերյալ Հայաստանի Հանրապետության օրենսգրքի» 244.3-րդ հոդ​վա​ծով, «Պետական կենսաթոշակների մասին» Հայաստանի Հանրապետության օրենքի 48-րդ հոդվածի 1-ին մասի 5-7-րդ, 9-15-րդ կետերով, «Ժամանակավոր անաշխա​տու-նակու​թյան նպաստների մասին» Հայաստանի Հանրապետության օրենքի 28-րդ հոդվածի 2-րդ մասով, «Հայաստանի Հանրապետությունում ստուգումների կազ​մա​կերպ​ման և անցկացման մասին» Հայաստանի Հանրապետության օրենքի 2-րդ հոդվածի 1-ին մասով նախատեսված` կենսաթոշակային ապահովության ոլորտում Հայաստանի Հանրապետության կառավարության լիազորած պետական կառավարման մարմնի իրավասությունները:»,

2) որոշման 4-րդ կետի 1-ին ենթակետը շարադրել հետևյալ խմբագրությամբ՝
«1) Հայաստանի Հանրապետության աշխատանքի և սոցիալական հարցերի նա​խա​​րարության սոցիալական ապահովության պետական ծառայության աշխատակազմի` կա​ռուցվածքային ստորաբաժանում հանդիսացող վարչությունը կարող է ունենալ առնվազն 9 հաստիքային միավոր, իսկ բաժինը` առնվազն 2 հաստիքային միավոր,»,

3) որոշման N 1 հավելվածում՝
ա. 6-րդ կետի 1-ին և 2-րդ ենթակետը շարադրել հետևյալ խմբագրությամբ՝
«1) Հայաստանի Հանրապետության օրենսդրությամբ սահմանված կարգով պետական կենսաթոշակային համակարգի տվյալների շտեմարանի ձևավորման և   վարման, ինչպես նաև յուրաքանչյուր տարվա պետական բյուջեի մասին Հայաստանի Հանրապետության օրենքով նախատեսված՝ սոցիալական ապահովության ծրագրերի ֆինանսավորման համար հատկացված միջոցների արդյունավետ և նպատակային օգտագործման ապահովումը.,
2) կենսաթոշակների, ժամանակավոր անաշխատունակության նպաստների, պատվովճարի, դրամական օգնության և ծառայության միջոցով վճարվող սոցիալական ապահովության այլ ծրագրերով նախատեսված դրամական վճարների նշանակման և վճարման՝ Հայաստանի Հանրապետության օրենսդրությամբ սահմանված պահանջների կատարման ապահովումը.»,
բ. 7-րդ կետի 1-ին, 2-րդ և 4-րդ ենթակետը շարադրել հետևյալ խմբագրությամբ՝
«1) պետական կենսաթոշակային համակարգի տվյալների շտեմարանի ձևավորումն ու վարումը.

2) հարկային մարմնի, պետական կառավարման և այլ մարմինների հետ Հայաստանի Հանրապետության կառավարության սահմանած կարգով պետական կենսաթոշակային համակարգի տվյալների շտեմարանի ձևավորման (համալրման) և անհրաժեշտ տվյալների տրամադրման համար տեղեկատվության փոխանակումը.»,
«4) ժամանակավոր անաշխատունակության նպաստների, պատվովճարի, դրամական օգնության և սոցիալական ապահովության այլ ծրագրերով նախատեսված դրամական վճարների նշանակումը և վճարումը, այդ թվում՝ ծառայություններ մատուցող կազմակերպությունների միջոցով.»,

գ. 7-րդ կետի 7-րդ ենթակետից հանել «պարտադիր» բառը,

դ. ուժը կորցրած ճանաչել 7-րդ կետի 13-րդ ենթակետը:

2. Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի՝
1) իրավական ապահովման վարչությունը վերակազմավորման ձևով վերակազմակերպել իրավաբանական վարչության,

2) ֆինանսաբյուջետային վարչությունը վերակազմավորման ձևով վերակազմակերպել ֆինանսատնտեսագիտական վարչության,

3) կենսաթոշակային ապահովության և առանձին ծրագրերի վարչությունը վերակազմավորման ձևով վերակազմակերպել կենսաթոշակային ապահովության և նպաստների վարչության,

4) տեղեկատվական համակարգերի և վերլուծության վարչությունը, անհատական (անձնավորված) հաշվառման բաժինը, մոնիթորինգի բաժինը վերակազմավորման ձևով վերակազմակերպել տեղեկատվական տեխնոլոգիաների և զարգացման վարչության և մոնիթորինգի և վերլուծության վարչության,

5) միջազգային համագործակցության, տեղեկատվության և հասա​րակայնության հետ կապերի բաժինը վերակազմավորման ձևով վերակազմակերպել տեղեկատվության և հասարակայնության հետ կապերի բաժնի:

Այդ կապակցությամբ Հայաստանի Հանրապետության կառավարության 2007 թվականի դեկտեմբերի 27-ի «Հայաստանի Հանրապետության սոցիալական ապահովա​գրու​թյան պետական հիմնադրամ» պետական հիմնարկը վերակազմակերպելու և Հայաստանի Հանրապետության աշխատանքի և սոցիալական հարցերի նա​խա​րա​րության սոցիալական ապահովության պետական ծառայության կանոնադրությունն ու աշխատակազմի կառուցվածքը հաստատելու մասին» N 1531-Ն որոշման N 2 հավելվածի «I. Կառուցվածքային ստորաբաժանումներ» բաժինը շարադրել հետևյալ խմբագրությամբ` համաձայն հավելվածի:


3. Սույն  որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված 
ՀՀ կառավարության 2012 թվականի
հունիսի       -ի N    -Ն որոշման
« Հավելված N 2
ՀՀ կառավարության 2007 թվականի
դեկտեմբերի 27-ի N 1531-Ն որոշման
Կ Ա Ռ ՈՒ Ց Վ Ա Ծ Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ ԱՇԽԱՏԱԿԱԶՄԻ
 
I. Կառուցվածքային ստորաբաժանումներ
«1. Վարչություններ
Իրավաբանական վարչություն
Ֆինանսատնտեսագիտական վարչություն
Կենսաթոշակային ապահովության և նպաստների վարչություն
Տեղեկատվական տեխնոլոգիաների և զարգացման վարչություն
Մոնիթորինգի և վերլուծության վարչություն
   2. Բաժիններ

Հանրային կապերի բաժին

Անձնակազմի կառավարման բաժին

Ընդհանուր բաժին

Տնտեսական բաժին




Ներքին աուդիտի բաժին»:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	1. Ընթացիկ իրավիճակը և իրավական ակտի ընդունման անհրաժեշտությունը
Իրավական ակտի ընդունման անհրաժեշտությունը պայմանավորված է Հանրապետությունում իրականացվող կենսաթոշակային բարեփոխումներին համընթաց՝ ՀՀ ԱՍՀՆ սոցիալական ապահովության պետական ծառայության կանոնադրական գործառույթները համապատասխան իրավական ակտերի պահանջներին համապատասխանեցնելու և գործառույթների փոփոխմամբ պայմանավորված՝ Ծառայության աշխատակազմի որոշ կառուցվածքային ստորաբաժանումներ վերակազմակերպելու, Ծառայության աշխատակազմի կառուցվածքային, այդ թվում՝ վերակազմակերպվող ստորաբաժանումների նվազագույն հաստիքային միավորների քանակի ամրագրման հանգամանքով: 

Մասնավորապես, կենսաթոշակային բարեփոխումների շրջանակներում նախատեսվող փոփոխություններով և կենսաթոշակային ապահովության համակարգի տեղեկատվական շտեմարանի ներդրմամբ պայմանավորված` նախատեսվում է օպտիմալացնել ծառայության աշխատակազմի կառուցվածքը:

Ըստ այդմ, առաջարկվում է նվազեցնել կառուցվածքային ստորաբաժանումների հաստիքային միավորների նվազագույն թվաքանակը:

Միաժամանակ, առաջարկվում է վերանայել կառուցվածքային ստորաբաժանումների գործառույթները (ըստ անհրաժեշտության` կատարել գործառույթների վերաբաշխում) և իրականացնել առանձին կառուցվածքային ստորաբաժանումների վերակազմակերպում` համապատասխանեցնելով նոր իրողություններին:

Մասնավորապես, նախատեսվում է`

1. տեղեկատվական համակարգերի և վերլուծության վարչության, անհատական (անձնավորված) հաշվառման բաժնի և մոնիտորինգի բաժնի վերակազմակերպման արդյունքում ձևավորել 2 նոր ստորաբաժանումներ՝
1) Տեղեկատվական տեխնոլոգիաների և զարգացման վարչություն.

2) Մոնիթորինգի և վերլուծության վարչություն:

2. իրավական ապահովման վարչությունը իրավաբանական վարչության վերակազմակերպելու արդյունքում վարչության կազմում ձևավորել 2 ոչ ինքնուրույն բաժիններ:

Ստորաբաժանումների վերակազմակերպմանը և գործառույթների փոփոխությանը համապատասխան` առաջարկվում է նաև վերանվանել առանձին ստորաբաժանումներ:

Իրավական ակտի ընդունումը ՀՀ պետական բյուջեում  ծախսերի և եկամուտների ավելացման անհրաժեշտություն չի առաջացնում, քանի որ հաստիքային միավորների ավելացում չի նախատեսվում:

Հաշվի առնելով վերոգրյալը, անհրաժեշտություն է առաջանում վերակազմակերպել ՀՀ ԱՍՀՆ սոցիալական ապահովության պետական ծառայության աշխատակազմի որոշ կառուցվածքային ստորաբաժանումներ, համապատասխան փոփոխություններ կատարել Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ՝ հստակեցնելով ՀՀ ԱՍՀՆ սոցիալական ապահովության պետական ծառայության գործառույթները և ամրագրելով աշխատակազի կառուցվածքային, այդ թվում՝ վերակազմակերպվող ստորաբաժանումների նվազագույն հաստիքային միավորների քանակը:  

	2. Առաջարկվող կարգավորման բնույթը

Սույն իրավական ակտով կարգավորվում են ՀՀ ԱՍՀՆ սոցիալական ապահովության պետական ծառայության աշխատակազմի որոշ կառուցվածքային ստորաբաժանումները վերակազմակերպելու, Ծառայության կանոնադրական խնդիրների ու գործառույթների փոփոխության արդյունքում՝ դրանք հստակեցնելու, գործառույթների փոփոխությամբ պայմանավորված՝ Ծառայության աշխատակազմի կառուցվածքային, այդ թվում՝ վերակազմակերպվող ստորաբաժանումների նվազագույն հաստիքային միավորների քանակի սահմանման հետ կապված հարաբերությունները: 

	3. Ակնկալվող արդյունքը

Իրավական ակտի ընդունումը կապահովի ՀՀ օրենսդրությամբ և ՀՀ ԱՍՀՆ սոցիալական ապահովության պետական ծառայության կանոնադրությամբ Ծառայության առջև դրված նպատակների և խնդիրների իրականացման արդյունավետությունը:


ՏԵՂԵԿԱՆՔ N 1 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ անհրաժեշտ է ընդունել.

1)  ՀՀ ԱՍՀՆ սոցիալական ապահովության պետական ծառայության աշխատակազմի հաստիքացուցակում փոփոխություններ կատարելու վերաբերյալ ՀՀ ԱՍՀՆ սոցիալական ապահովության պետական ծառայության պետի իրավական ակտ,  

2) ՀՀ ԱՍՀՆ սոցիալական ապահովության պետական ծառայության աշխատակազմի քաղաքացիական ծառայության պաշտոնների անվանացանկի փոփոխման վերաբերյալ Հայաստանի Հանրապետության քաղաքացիական ծառայության խորհրդի որոշում:
ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ փոփոխություններ կատարելու մասին»  ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ առաջարկությունների

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1
	ՀՀ քաղաքացիական ծառայության խորհուրդ, 21.05.2012թ.

N 01/12/2/1414-12
	    1. Նախագծի վերնագիրը շարադրել հետևյալ խմբագրությամբ.

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1531-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»:
	Ընդունվել է: 


	Վերնագիրը շարադրվել է նոր խմբագրությամբ: 


	
	
	2. Նախագծի 1-ին կետը և 2-րդ կետի 5-րդ ենթակետը շարադրել հետևյալ խմբագրությամբ.

<<1. Հայաստանի Հանրապետության կառավարության 2007 թվականի դեկտեմբերի 27-ի <<Հայաստանի Հանրապետության սոցիալական ապահովա​գրության պետական հիմնադրամ>> պետական հիմնարկը վերակազմակերպելու և Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կանոնադրությունն ու աշխատակազմի կառուցվածքը հաստատելու մասին>> N 1531-Ն որոշման N 2 հավելվածում կատարել հետևյալ փոփոխությունները`

Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի՝ 

1) իրավական ապահովման վարչությունը վերանվանել իրավաբանական վարչության.

2) ֆինանսաբյուջետային վարչությունը վերանվանել ֆինանսատնտե​սա​գիտա​կան վարչության.

3) կենսաթոշակային ապահովության և առանձին ծրագրերի վարչությունը վեր​ան​վանել կենսաթոշակային ապահովության և նպաստների վարչության.

4) միջազգային համագործակցության, տեղեկատվության և հասարակայնության հետ կապերի բաժինը վեր​ան​վանել տեղեկատվության և հասարակայնության հետ կապերի բաժնի.

5) տեղեկատվական համակարգերի և վերլուծության վարչությունը, անհա​տական (անձնավորված) հաշվառման բաժինը և մոնիթորինգի բաժինը միացման ձևով վերակազմակերպել տեղեկատվական տեխնոլոգիաների և զարգացման վարչության և մոնիթորինգի և վերլուծության վարչության:
	Չի ընդունել:


	Ներկայացված նախագծով կարգա​վոր​վում են ՀՀ ԱՍՀՆ սոցիալական ապահովության պետական ծառայու​թյան կանոնադրական գործառույթ​ները՝ համապատասխան իրավական ակտերի պահանջներին համապա​տաս​խա​նեցնելու և Ծառայության, ինչպես նաև համապատասխան ստո​րաբաժանումների գործառույթների վերակազմավորմամբ պայմանա​վոր​ված՝ Ծառայության աշխատակազմի որոշ կառուցվածքային ստորաբա​ժա​նում​ներ վերակազմակերպելու, Ծա​ռա​յության աշխատակազմի կառուց​վածքային, այդ թվում՝ վերակազմակերպվող ստորաբաժանումների նվազագույն հաստիքային միավորների քանակի ամրագրման (հստակեցման), առկա հաստիքային միավորների քանակին համապատասխան նախկինում գործող ինքնուրույն ստորաբաժանումների կազմում այլ ստորաբաժանումներ ստեղծելու հետ կապված հարաբերությունները, ինչն ակնհայտ հիմնավորում է ստորաբաժանման <<վերակազմակերպման>>, այլ  ոչ՝ զուտ վերանմանման անհրաժեշտությունը:   

	2
	ՀՀ ֆինանսների նախարարություն,

24.05.2012թ. 

N 4/4.1-2/6908-12
	Չի առարկում առաջարկվող փոփոխությունները կատարել ծառայության համար հաստատված ընդհանուր թվաքանակի և պահպանման ծախսերի սահմաններում:  
	Ընդունվել է ի գիտություն:


	Նախագծով առաջարկվող փոփոխություններն իրականացվելու են առկա հաստիքային միավորների քանակին համապատասխան:

	3
	ՀՀ արդարադատության նախարարություն, 12.06.2012թ. N 

02/3521-12


	   1. Նախագծի նախաբանում անհրաժեշտ է հղում կատարել նաև «Պետական կառավարչական հիմնարկների մասին» ՀՀ օրենքի 11-րդ հոդվածի 1-ին մասի «ա» պարբերությանը, ինչպես նաև «Իրավական ակտերի մասին» ՀՀ օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է: 


	Նախագծում կատարվել է համապատասխան հղում:

	
	
	2. Նախագծի 2-րդ կետի ենթակետերի համարակալումն անհրաժեշտ է վերանայել, քանի որ պահպանված չէ համարակալված ենթակետերի հաջորդականությունը:


	Ընդունվել է:
	2-րդ կետի ենթակետերի համարակալումը վերանայվել է, ուղղվել է  համարակալված ենթակետերի հաջորդականությունը:

	4
	ՀՀ կառավարության աշխատակազմ,

27.06.2012թ. N

02/11.1/8890-12


	1. Վերնագրից հանել «Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի մի շարք կառուցվածքային ստորաբաժանումներ վերակազմակերպելու և» բառրերը, քանի որ նշված վերակազմակերպումները կատավում են Հայաստանի Հանրապետության կառավարության 2007 թվականի դեկտեմբերի 27-ի «Հայաստանի Հանրապետության սոցիալական ապահովագրության պետական հիմնադրամ» պետական հիմնարկը վերակազմակերպելու և Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կանոնադրությունն ու աշխատակազմի կառուցվածքը հաստատելու մասին» N 1531-Ն որոշմամբ հաստատված N 2 հավելվածում. (անձնակազմի կառավարման վարչություն):
	Ընդունվել է:


	Վերնագրից հանվել են «Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի մի շարք կառուցվածքային ստորաբաժանումներ վերակազմակերպելու և» բառերը :



	
	
	2. Նախաբանում «պարբերությունների» բառերը փոխարինել «կետերի» բառերով. (անձնակազմի կառավարման վարչություն) :
	Չի ընդունվել:  


	Առաջարկությունը չի համապատասխանում <<Իրավական ակտերի մասին>> ՀՀ օրենքի 41-րդ հոդվածի պահանջներին:

	
	
	3. 1-ին կետի 1-ին ենթակետից հանել «յուրաքանչյուր տարվա «Հայաստանի Հան​րապե​տության պետական բյուջեի մասին» Հայաստանի Հանրապետության օրենքով,» բառերը, քանի որ նման օրենքներ չկան և օրենքների անվանումները պետք է գրել ճիշտ: Բացի այդ այդ օրենքներով լիազոր մարմին ճանաչելու խնդիր չի դրվում. (ՀՀ վարչապետի խորհրդական Գ. Մալխասյան):
	Ընդունվել է:


	Նախագծում կատարվել է համապատասխան փոփոխություն: 

	
	
	4. «Պետական կենսաթոշակների մասին» Հայաստանի Հանրապետության օրենքով նախատեսվում է միայն 1 լիազոր մարմին և պարզ չէ լիազոր մարմնի մյուս լիազորությունները որ մարմինը պետք է իրականացնի (ՀՀ վարչապետի խորհրդական Գ. Մալխասյան):
	Ընդունվել է:
	Կենսաթոշակային ոլորտի պետական կառավարման լիազոր մարմնին վերապահված` «Պետական կենսաթոշակների մասին» Հայաստանի Հանրապետության օրենքի 48-րդ հոդվածի 1-ին մասի 5-7-րդ, 9-15-րդ կետերով սահմանված լիազորությունները՝  Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կողմից իրականացնելու վերաբերալ դրույթը ներառվել է <<Հայաստանի Հանրապետոթյան կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծում և ՀՀ աշխատանքի և սոցիալական հարցերի նախարարի 25.06.2012թ. N ԱԱ/ՍՍ-1/4479-12 գրությամբ ներկա​յաց​վել է ՀՀ արդարադատության նախարարություն` պետական փորձագիտական եզրակացության:

	
	
	5. Հիմնավորման մեջ նշել կառուցվածքային ստրոաբաժանումների փոփոխությունների անհրաժեշտությունը (անձնակազմի կառավարման վարչություն):
	Ընդունվել է:
	Իրավական ակտի ընդունման հիմնավորման մեջ կատարվել են համապատասխան լրացումներ: 

